
Vestfjarðastofa

Alþingi
Efnahags og viðskiptanefnd
sent rafrænt á nefndasvid@althingi.is

Ísafirði 25. nóvember 2022

Umsögn um þingsályktunartillögu um úttekt á tryggingavernd í kjöfar náttúruhamfara, 231. mál 
á 153. löggjafarþingi.

Vestfjarðastofa fyrir hönd Fjórðungssambands Vestfirðinga ritar þessa umsögn.

Á stjórnarfundi Fjórðungsambands Vestfirðinga (FV) þann 28. október s.l. var lögð fram 
umsagnarbeiðni frá efnahags og viðskiptanefnda, Alþingis varðandi mál 231.

Stjórn FV lýsir yfir stuðningi við efni tillögu til þingsályktunar um úttekt á tryggingavernd í 
kjölfar náttúruhamfara. Tímabært er að leggja mat á núverandi kerfi og hvernig það þjónar 
hagsmunum íbúa landsins sem best þegar náttúruhamfarir ganga yfir og eins langtímaáhrif þeirra 
á samfélag, íbúa og mannvirki.

Stjórn FV telur að taka eigi til skoðunar að taka til athugunar lengra tímabil en 10 ár eins og lagt 
er til í efni þingsályktunarinnar. Benda verður á að veruleg fjölgun var fjölda íbúa og þar með 
stækkun byggðarlaga víða um land á áttunda áratug síðustu aldar. Á þeim tíma var lítt gætt að 
vörnum gegn þeim náttúruhamförum þ.e. snjóflóðum sem hafa valdið hvað verstu mannsköðum 
og tjóni á mannvirkjum á síðustu áratugum. Áhrif þessara hamfara ætti á sama hátt að taka til 
skoðunar samkvæmt efnisatriðum þingsályktunarinnar.

Stjórn FV telur umfjöllun um efni þingsályktunarinnar gefi tilefni til að árétta atriði í umsögn um 
frumvarp til fjárlaga 2023 er varðar varnir gegn náttúruvá á málasviði 17, umhverfismál.

stutt er við að mæta hækkun á framkvæmdakostnaði við ofanflóðavarnir, en setur 
spurning 100 mkr sé nægjanleg hækkun. Verkefni sem tilgreind eru á árinu 2023 eru 
framkvæmdir á Patreksfirði, Flateyri, Siglufirði og Seyðisfirði. Gerð er sú karfa að ekki 
verði neinar seinkari á áframhaldandi verkefnum á Vestfjörðum þ.e. á Patreksfirði, 
Bíldudal og Hnífsdal, haldist í framkvæmdaröð og ekki þeim sé því ekki seinkað.

Vestfjarðastofa fyrir hönd Fjórðungssambands Vestfirðinga áskilur sér svo rétt til að koma að 
umfjöllun um þingsályktunina síðari stigum.

f.h. Vestfjarðastofu.

